
 "Газ ета -  г ла за  наро да ,  е г о  уши и я зык "   Байтұр сын ов

Жо л д а у  б о й ы н ш а

Қарағанды облысында 
ауданаралық ауруханалар 

ашу жоспарлануда
Қарағанды облысының 92 ауылында денсаулық сақтау 

нысандарын салу жоспарлануда. Сонымен қатар, маман-
дандырылған орталықтары бар екі ауданаралық аурухана 
құру жобасы ԥзірленді. Облыс ԥкімдігінде Президенттің 
Қазақстан халқына Жолдауында қойылған міндеттердің 
орындалуы талқыланды.

Медициналық көмектің қолжетімділігі мен сапасын арт-
тыру шаралары туралы Денсаулық сақтау басқармасы бас-
шысының орынбасары Бибігүл Төлегенова баяндады.

– "Ауылдық денсаулық сақтауды жаңғырту" ұлттық жо-
басы аясында облыста алдағы екі жылда 92 нысан салы-
нады: дԥрігерлік амбулаториялар, фельдшерлік-акушерлік 
жԥне медициналық пункттер. ФАП-тар тез тұрғызылатын 
ғимараттардың жаңа технологиялары бойынша орындала-
ды – бұл модульдік құрылыс, – деп хабарлады баяндамашы.

Бибігүл Төлегенова сондай-ақ ауылдық аудандардың 
тұрғындарына қызмет көрсетуге арналған ауданаралық 
ауруханалардың жобасын ұсынды. Оларды Балқаш пен 
Теміртауда жұмыс істеп тұрған көпбейінді ауруханалар 
базасында құру жоспарланып отыр.  Мамандандырылған 
бөлімшелер – инсульт, кардиологиялық, перинаталдық 
орталықтарды, оңалту, травматология, хирургия бөлімше-
лерін жԥне т. б. жабдықтау көзделген.

Бұл мамандандырылған медициналық көмек алу үшін 
ауыл тұрғындарын облыс орталығына бару қажеттілігінен 
арылтады. Сонымен қатар, екі қала да республикалық тас 
жолда орналасқан. Жол-көлік оқиғасынан зардап шеккен-
дерді тезірек жеткізіп, "алтын сағат" кезеңінде қажетті 
көмек көрсетуге болады.

Облыс ԥкімі Жеңіс Қасымбек жобаларды пысықтау жԥне 
медициналық нысандар құрылысына арналған жер учаске-
лерін ресімдеу жөнінде тапсырма берді.

Бүгінгі күні облыста 7 орталық аудандық аурухана, 59 
отбасылық-дԥрігерлік амбулатория, 40 ФАП жԥне 150 ме-
дициналық пункт ауыл тұрғындарына медициналық көмек 
көрсетеді. Медициналық ұйымдарға күрделі жөндеу жԥне 
жабдықтарды жаңғырту кезең-кезеңімен жүргізілуде. Биыл 
алты ФАП салу жоспарланған.

Аудан ԥкімі Нуркен Кобжановтың төрағалығымен  
кеңейтілген аппараттық кеңес отырысы өтті. Маслихат 
хатшысы, аудан ԥкімінің орынбасарлары, мекеме бас-
шылары, кенттер мен округ ԥкімдері қатысқан отыры-
стың күн тԥртібіне жылу беру маусымына дайындық, егін 
жинау науқаны жԥне дала өрттерін жою мԥселелері енді. 

Кеңес алдында аудан басшысы Садовый ауылдық 
округінің ԥкімі Алтын Жетпісбаева,  Маржанкөл ауылдық 

округінің ԥкімі Серікжан Мусипов, Қаратомар ауылдық 
округінің ԥкімі Ержан Найманбайды мерейтойларымен 
құттықтап, зор денсаулық, еңбекте жеміс тіледі. 

2022-2023 жылыту маусымына дайындық бойынша 
ауданда атқарылып жатқан жұмыстар туралы Тұрғын 
үй-коммуналдық шаруашылығы бөлімінің бас маманы 
Жүсіп Балабиев баяндама жасады. Бас маманның 
айтуынша ауданда алдағы жылу беру маусымына іс-
шаралар жоспары бойынша 83 автономды жылыту 
жүйесі жԥне 4 жергілікті қазандық дайындалуда. 
Сондай-ақ, 46 білім беру нысаны дайындалғанын, 
п е р с п е к т и в а л ы қ 
жоспарға сԥйкес 
білім беру 
объектілері бойынша 
жыл сайын бір АЖЖ 
ш ы ғ а р ы л а т ы н ы 
айтылды. Мԥселен 
биыл Садовое 

ауылының мектебінде 
модульдік қазандықты 
орнатып, АЖЖ шығару 
ж о с п а р л а н ғ а н ы н 
жԥне жұмыстар 
аяқталып қалғанын, 
ал денсаулық сақтау, 

мԥдениет нысандары толығымен дайын екенін баяндады.  
Халыққа көмірді сату "Компания Дикан" ЖШС 

жԥне "Калараш" ЖК отын базалары арқылы жүзеге 
асырылады. Көмір бағасы: Шұбаркөл көмірі - тоннасына 
15000 теңге (қатардағы), 18000-20000 теңге (сорттық). 
Борлы - тоннасына 8500 теңге; Кузнецкий - 14 000 теңге.

Сонымен қатар аудандық Төтенше жағдайлар бөлімінің 
басшысы Данияр Сүлейменов дала өрттерін жою шаралары 
туралы  баяндады. Өрт қауіпті кезең басталғаннан бері 
(1 сԥуірден 31 қыркүйекке дейін) аудан аумағында өртке 
қарсы қызмет органдарымен 76 өрт тіркелген. Бұл өткен 

жылдан 11% -ға артық, 
оның ішінде 20 тұрғын 
үй секторында жԥне 
43 дала өрті. Өрттен 
зардап шеккен дала 
алқабының ауданы 
1800 га құрап, өрт 
салдарынан 1 адам 
қаза тауып, 2 адам 
жарақат алған.

(Жалғасы 2-бетте)

М ส ң ๅ ั ฮ ๅ  ึ ԥ ฻ ฯ ี ฯ

Күн тәртібінде жылыту маусымы және өрт қауіпсіздігі

«AMANAT» партиясының мүшелері
бастамаларды қолдайды

Amanat партиясының Қарағанды 
облыстық филиалында Президент 
Қасым-Жомарт Тоқаевтың «Ԥділет-
ті мемлекет. Біртұтас ұлт. Берекелі 
қоғам» атты Қазақстан халқына 
Жолдауын талқылау бойынша пар-
тиялық актив өтті. Партияның об-
лыстық филиалының атқарушы 
хатшысы Бекзат Алтынбековтың 
төрағалығымен өткен активке об-
лыстық, аудандық мԥслихат депу-
таттары, партия мүшелері, жастар 
қанатының өкілдері, қоғам белсен-
ділері қатысты. 

Жиында Партияның облыстық фи-
лиалының атқарушы хатшысы: 

– Мемлекет басшысы Қасым-Жо-
март Тоқаев Парламент палаталары-
ның бірлескен отырысында «Ԥділет-
ті мемлекет. Біртұтас ұлт. Берекелі 
қоғам» атты Жолдауын жариялады. 
Бұған дейін жалпыұлттық референ-
думда халқымыз Президент ұсынған 
саяси жаңғыру бағдарын қолдады. 
Ал бүгінгі Жолдау еліміздегі саяси 
жаңғыру процестерінің ԥлеуметтік-э-
кономикалық өзгерістермен жалғасқа-
нын айғақтайды. Қоғамның барлық 
саласы қамтылған Жолдау – Жаңа, 
Ԥділетті Қазақстан құру жолындағы 
түбегейлі жԥне жан-жақты реформа-
лардың жалғасы, – деп, Жолдауды 
бағдарға ала отырып, «AMANAT» 
партиясы өз жұмысында жаңа беле-
стерді белгілеу мүмкіндігіне қол жет-
кізгенін баса айтты.  «Еліміздегі саяси 

жаңғыру экономикалық өзгерістерге 
ұласуы тиіс. Мемлекет ең алдымен 

бԥріне бірдей мүмкіндік 
беріп, ԥділдік орнатады» 
деген Бекзат Алтынбеков, 
Президент ұсынған ре-
формалар өз нԥтижесін де 
бере бастағанын мԥлімдеді. 
Ал, биылғы Жолдау ха-
лықтың Президентке деген 
сенімін одан ԥрі нығайтып, 
«AMANAT» партиясының 
мүшелері барлық бастама-
лар мен міндеттерді қолдап, 
жүзеге асыруға белсенді ат-
салысатынына уԥде етті.

Атқарушы хатшы Жолда-
удың бес бағдарына, кезек 
күттірмейтін маңызды мін-
деттерге жеке-жеке тоқта-
лып, жүктелген міндеттерді 
саралады.

(Жалғасы 2-бетте)


